
Nan OPWDD, deviz nou se “konsiderasyon pou moun dabò.”
Avèk deviz sa a nan tèt nou, nou pran angajman pou bay
plizyè kalite sipò ak sèvis rezidansyèl pou moun ki gen
andikap devlòpmantal. Tiliv sa a bay yon apèsi sou plizyè
kalite andikap devlòpmantal ki afekte moun n ap sipòte yo.
Objektif nou nan OPWDD se pou bay sèvis kalite siperyè ki
adapte pou chak moun apa, pou asire yo tout kapab mennen
lavi yo avèk tout endepandans ak chwa ki posib.

Definisyon “Andikap Devlòpmantal” nan eta New York defini nan Sou-
Divizyon 22 seksyon 1.03 Lwa sou Sante Mantal, jan Chapit 269 Lwa ane 1990
yo amande li. Yo te pibliye dènye amannman lwa sa a nan dat 31 jiyè 2002.
Men sa lwa a endike:

“Andikap devlòpmantal vle di yon andikap yon moun genyen:

    (a)    (1) akòz reta mantal, palsi serebral, epilepsi twoub newolojik,
dizotonomi familyal oswa otis;

            (2) akòz nenpòt lòt pwoblèm medikal yon moun yo jwenn ki prèske
asosye avèk reta mantal paske pwoblèm medikal sa yo lakòz
twoub sanblab nan fonksyònman entèlektyèl jeneral oswa
konpòtman adaptatif nan fonksyònman oswa konpòtman moun ki
gen reta mantal la oswa bezwen tretman ak sèvis sanblab pou
tretman ki nesesè pou moun sa a; oswa

            (3) akòz disleksi ki sòti nan yon andikap ki dekri nan sou-paragraf (1)
oswa sou-paragraf (2) paragraf sa a.

    (b)   ki parèt anvan moun sa a gen laj venndezan;

    (c)    kontinye oswa ka espere l ap kontinye pou toutan; epi

    (d)   reprezante yon gwo andikap pou mwayen moun sa a pou fonksyone
nòmalman nan sosyete a.”

Moun ki gen andikap devlòpmantal ka gen twoub pou aprann vit menm jan
avèk lòt moun oswa yo ka gen pwoblèm pou di sa yo vle aklè. Yo ka pa gen
ase mwayen pou satisfè bezwen fizik yo oswa mobilite limite yo. Anpil ladan
yo gen plis pase yon andikap.

Andikap devlòpmantal yo gen anpil kalite kòz, ki kapab rive anvan, pandan
oswa apre lè moun nan fèt. Sa ki rive anvan moun yo fèt gen ladan pwoblèm
jenetik, move swen anvan akouchman oswa fetis (tibebe nan vant manman) te
ekspoze nan eleman toksik, dwòg oswa alkòl. Ka ki genyen pandan
akouchman, tankou diminisyon oksijèn nan tibebe a, oswa aksidan apre
akouchman an, tankou aksidan machin ki lakòz chòk twomatik nan sèvo,
kapab lakòz andikap devlòpmantal ou.

Li difisil pou defini limit moun ki gen andikap devlòpmantal yo, pandan n ap
kontinye dekouvri kapasite ekstrawòdinè ki nan yo. Menmsi moun ki gen
andikap devlòpmantal gen yon avni ki pi difisil pase pifò moun, yo toujou
kapab jwi yon lavi ki konplè ak aktif. Sa yo bezwen pi plis se ankourajman,
konpreyansyon ak volonte lòt moun pou ede yo ogmante opòtinite yo nèt
pou yo vin yon pati nan kominote kote y ap viv la.

Kisa Andikap Devlòpmantal ye?

Moun ki gen reta mantal montre yo gen reta pou aprann, yon ritm ki fèb pou
aprann ak difikilte nan aplike sa yo aprann nan. Yo estime plis pase 280,000
moun k ap viv nan Eta New York gen reta mantal.

Reta mantal kapab sòti nan plizyè kalite faktè, tankou akouchman anvan lè,
anòmalite jenetik, lè fetis la ekspoze nan ajan toksik, ak mank afeksyon sosyal.

Apre dyagnostik ak sipò bonè nan lavi moun nan, lòt èd pou moun ki gen reta
mantal gen ladan anjeneral konsèy ak fòmasyon, edikasyon, fòmasyon pou
jwenn djòb ak sèvis lojman. Pifò moun ki gen reta mantal kapab aprann satisfè
bezwen enpòtan yo, epi yon fason vityèl, yo tout kapab viv nan kominote a
avèk sipò kòmsadwa. Jodi a, nou bay plis sipò pou ede yon moun vin yon
manm aktif epi pou li patisipe nan kominote li. Nou itilize planifikasyon ki
konsantre sou moun pou devlope yon plan sèvis ak sipò fòmèl ak enfòmèl ki
adapte pou chak moun apa.

Palsi serebral se yon gwoup pwoblèm
medikal ki lakòz moun nan gen
fonksyònman limite oswa anòmal nan
kèk pati sèvo ki kontwole mouvman
an. Anjeneral, se yon chòk nan sèvo
anvan oswa pandan akouchman ki
lakòz yon moun gen palsi serebral.
Men, domaj oswa chòk nan sèvo
nenpòt kilè nan lavi a kapab lakòz
menm efè a.

Moun ki gen palsi serebral gen
pwoblèm sitou avèk kowòdinasyon
miskilati. Yo ka gen malkadi oswa
yo pa kapab wè, pale, tande oswa
aprann menm jan avèk lòt moun
yo. Sa se pa souvan ka a.

Tretman pou palsi serebral gen ladan
terapi fizik, ègoterapi ak òtofoni/terapi lang pwofesyonèl kalifye bay.
Ekipman adaptatif deziyen pou chak moun apa pou ede yo avèk kominikasyon
ak mouvman kò.  Gen sèvis nan kay nan kay oswa deyò kay ki disponib tou. Plis
pase 24,000 moun k ap viv nan New York gen palsi serebral.

RETA MANTAL

PALSI SEREBRAL

Epilepsi se tèm jeneral ki aplike pou plizyè twoub sistèm nève ki lakòz moun
nan gen malkadi akòz dechaj elektrik anòmal selil sèvo a. Malkadi yo ka lakòz
yon chanjman envolontè nan mouvman kò a, oswa nan fonksyon, nan
sansasyon, konsyantizasyon oswa konpòtman. Gen plis pase 20 diferan kalite
malkadi. Pwogrè nan lasyans fè li posib pou kontwole anpil fòm epilepsi. Kòm
yon rezilta, pifò moun ki gen pwoblèm medikal la ap viv lavi yo nòmalman.

Estimasyon kantite moun ki gen epilepsi Ozetazini se ant 1.4 milyon moun ak
2.7 milyon moun, selon kritè dyagnostik ak metòd etid yo itilize pou idantifye
moun yo. Se sèlman yon ti pousantaj moun ki gen epilepsi ki gen reta mantal
tou. Nouvo ka epilepsi yo pi komen pami timoun ak granmoun aje.

Yo kapab itilize tèm “epilepsi” avèk “twoub malkadi” yon fason pou youn
ranplase lòt. Epilepsi pa kontajye epi li pa reprezante risk pou lòt moun yo.*

Otism se youn nan gwoup twoub yo
konte kòm Seri Twoub Otism (ASD).
ASD yo se andikap devlòpmantal ki
lakòz gwo twoub nan entè-aksyon
sosyal ak kominikasyon ak prezans
konpòt ak enterè ki pa regilye.
Anpil moun ki gen ASD gen fason
ki pa regilye pou aprann, pou fè
atansyon ak pou reyaji nan diferan
sansasyon. Mwayen pou panse ak
aprann moun ki gen ASD yo
kapab pa menm — depi nan
moun ki gen talan pou rive nan
moun ki afekte yon fason grav.
Yon ASD kòmanse anvan laj
twazan epi li dire pandan tout
lavi yon moun.

EPILEPSI

OTISM

ASD yo gen ladan twoub otism, twoub devlopman pwofon — ki pa espesifye
(PDD-NOS, tankou otism atipik), ak sendwòm Asperger. Tout pwoblèm
medikal sa yo gen kèk nan menm sentòm yo, men yo diferan an fonksyon lè
sentòm yo kòmanse, fason yo grav, ak kalite egzat sentòm yo. Twa (3)
pwoblèm medikal, ansanm avèk sendwòm Rett ak twoub dezentegratif
timoun, fòme gwo kategori dyagnostik twoub devlopman pwofon. ASD yo
afekte tout gwoup rasyal, etnik ak sosyo-ekonomik, epi yo kat (4) fwa pi ka
rive sou ti gason pase sou ti fi.

Pa gen kòz yo konnen pou ASD, epi menmsi yo toujou ap fè deba sou
ensidans otism, Rezo Kontwòl Otism ak Andikap Devlòpmantal Sant pou
Kontwòl Maladi te pibliye done nan ane 2007 ki te montre apeprè youn sou
100 timoun ki gen laj uit (8) ane nan plizyè zòn Etazini te gen yon ASD. Yo
kapab souvan detekte ASD yo lè timoun nan gen apeprè laj 18 mwa. Menmsi
yo ta dwe kontwole timoun pou asire yo rive nan etap devlòpmantal enpòtan
yo alè, yo ta dwe kontwole timoun ki nan gwoup ki nan gwo risk — tankou
timoun ki gen yon paran oswa frè/sè ki gen yon ASD — avèk plis atansyon.
Yon pwofesyonèl swen sante ta dwe tcheke yon timoun ki gen nenpòt nan siy
avètisman ASD.*

Dizotonomi Familyal (FD) se yon maladi jenetik ra moun pran nan
akouchman. Twoub jenetik la lakòz devlopman ki pa konplè nan sistèm nève
a ki lakòz yon diminisyon nan kantite selil nè yo. Selil nè ki afekte yo se sa ki
la pou kontwole sèten sansasyon ak fonksyon endepandan. Selil nè sans yo
kontwole fonksyon kò a tankou transpirasyon, vale, kontwòl tansyon ak
tanperati kò a ak kapasite pou kriye avèk dlo nan zye. Tout timoun ki gen 
FD gen devlopman ki pa konplè nan sistèm nève yo, epi yo ka gen sentòm
segondè ki gen ladan move kwasans, koub nan kolòn vètebral la ak
pwoblèm poumon.

FD afekte sèlman moun Ashkenazi (Ewòp-de-Lès) ki sòti nan zansèt jwif.
Paske pa gen gerizon pou FD, tretman an eseye sèlman kontwole sentòm
yo epi li anpeche moun nan gen konplikasyon. Pou kounye a, gen 340
moun ki gen FD nan lemonn, epi 33 pousan moun ki afekte yo ap viv nan
zòn metwopoliten New York.

*Enfòmasyon nan Sitwèb Sant pou Kontwòl Maladi

DIZOTONOMI FAMILYAL

Twoub newolojik yo se yon gwoup andikap ki gen ladan twoub sèvo ak
sistèm nève santral ki lakòz gwo limit nan devlopman yon moun,
konpreyansyon li, memwa li, kapasite pou li fè atansyon, kontwòl ti miskilati
li yo, itilizasyon langaj li, oswa kapasite pou li adapte nan nouvo sitiyasyon
yo. Anjeneral, twoub sa yo kòmanse pandan laj timoun oswa laj adolesan.

Moun ki gen twoub newolojik ka gen plizyè kalite difikilte pou aprann oswa
pwoblèm pou yo konpòte yo nan sosyete a. Yo ka gen bezwen swen
espesyal tou akòz pwoblèm nan memwa, konvèsasyon, òganizasyon ak
kontwòl enpilsyon yo.

Yo estime apeprè 34,000 moun nan Eta New York ki gen kèk kalite twoub
newolojik grav. Anpil nan moun sa yo aprann konpanse pou andikap yo, epi
y ap mennen yon lavi nòmal.

*Enfòmasyon nan Sitwèb Sant pou Kontwòl Maladi

Men kèk sentòm komen Dizotonomi Familyal: mank dlo nan zye lè moun nan
ap kriye; diminisyon posiblite pou santi doulè oswa pou sansasyon tanperati;
chanjman ki pa komen nan tansyon ak nan tanperati kò a; difikilte pou manje
ak pou vale; ak reta nan devlopman.

Biwo Eta New York pou Moun ki Andikap Devlòpmantal (OPWDD)
responsab pou planifye, administre ak bay sèvis pou sitwayen ki gen andikap
devlòpmantal yo ak pou fanmi yo.

OPWDD gen devouman pou ede moun sa yo ak fanmi yo jwenn sipò ak
sèvis yo vle ak bezwen. OPWDD ap travay nan tèt ansanm avèk ajans
volontè ak gouvènman lokal yo pou devlope sipò k ap ede fanmi yo pran
swen timoun ki gen andikap devlòpmantal. OPWDD ede moun ki andikap
devlòpmantal reyalize pi bon objektif pèsonèl yo tou. Pou fè sa, li bay sipò ki
adapte pou chak moun dapre enterè, kapasite ak chwa moun nan.

LÒT TWOUP NEWOLOJIK

Nou Kapab Ede Ou Jwenn Èd Ou Bezwen an

Kowòdinasyon Sèvis bay chak moun oswa fanmi yon kowòdonatè ki afekte
pou yo chak apa. Kowòdonatè a ap ede idantifye ak jwenn sèvis ak sipò ki
nesesè yo. Kowòdonatè sèvis yo devlope ak note plan swen an, yo bay sipò
pou moun ak fanmi yo epi yo evalye sèvis yo chak peryòd tan.

Pwogram Lajounen/Adaptasyon Lajounen gen ladan aktivite lajounen ki bay
yon melanj dyagnostik, tretman terapetik aktif, sèvis adaptasyon ak sèvis
pre-pwofesyonèl pou moun ki gen andikap devlòpmantal. Kèk pwogram ka
pa menm nan sèvis yo ofri yo selon nivo bezwen moun nan ak enterè li ak sa
li pito. Plizyè kalite pwogram lajounen ki disponib konsantre sou bay moun
ki gen andikap devlòpmantal sipò pèsonèl, sosyal ak pwofesyonèl ki nesesè
pou yo mennen yon lavi nòmal nan kominote a.

Sèvis pou Bay Travay se sipò pou moun yo, ki ka gen ladan fòmasyon
pwofesyonèl, fòmasyon pou jwenn djòb, èd teknolojik, konsèy, plasman nan
djòb, ak nenpòt lòt sipò ki nesesè pou satisfè sikonstans pèsonèl moun nan.

Sèvis Sipò pou Fanmi ede fanmi yo pran swen yon manm fanmi ki gen yon
andikap devlòpmantal lakay yo. Nan sèvis sa a yo bay enfòmasyon sou
andikap devlòpmantal pou moun yo, yo voye moun yo nan òganizasyon ki
bay sèvis yo, yo fè aranjman pou sèvis yo, yo bay konsèy ak fòmasyon pou
paran yo, bay sèvis pou prekosyon ak sekou pou fanmi yo avèk sèvis pou
pran repo.

Sèvis nan Kay gen ladan plizyè kalite sitiyasyon nan kominote moun nan ap
viv ak sèvis rezidansyèl nan kay ak deyò kay pou satisfè bezwen chak moun
apa lakay yo ak nan anviwònman ki tankou lakay yo.

Pou jwenn plis enfòmasyon sou pwogram OPWDD, rele Liy Enfòmasyon
OPWDD gratis nan nimewo (866) 946-9733 pou pale, oswa (866) 933-4889
TTY; konekte sou entènèt nan sitwèb OPWDD, www.opwdd.ny.gov; oswa
rele DDSO rejyonal OPWDD ki nan zòn ou. Gen lis biwo rejyonal DDSO ki
padèyè tiliv sa a.

Se Biwo Kominikasyon OPWDD ki pibliye tiliv sa a. Adrès biwo a se 
44 Holland Ave., Albany, N.Y. 12229.

Ki Sipò ak Sèvis ki Disponib?

Pou jwenn plis enfòmasyon sou sèvis OPWDD, kon-
takte Biwo Rejyonal ki pi pre ou:

OPWDD: Konsiderasyon pou Moun Anvan

Rejyon 1

585-461-8500
(Konte yo: Chemung, Livingston, Monroe, 
Ontario, Schuyler, Seneca, Steuben, Wayne,
Wyoming, Yates)

716-517-2000
(Konte yo: Allegany, Cattaraugus, Chautauqua,
Erie, Genesee, Niagara, Orleans)

Rejyon 2

607-770-0211
(Konte yo: Broome, Chenango, Delaware, 
Otsego, Tioga, Tompkins)

315-473-5050
(Konte yo: Cayuga, Cortland, Herkimer,
Lewis, Madison, Oneida, Onondaga, Otsego)

518-359-3397
(Konte yo: Clinton, Essex, Franklin, Hamilton,
Jefferson, St. Lawrence)

Rejyon 3

518-370-7429
(Konte yo: Albany, Fulton, Montgomery, 
Rensselaer, Saratoga, Schenectady, Schoharie,
Warren, Washington)

845-947-6100
(Konte yo: Orange, Rockland, Sullivan,
Westchester)

845-473-5050
(Konte yo: Columbia, Dutchess, Greene, 
Putnam, Ulster)

Rejyon 4

718-217-4242
(Konte: Queens)

718-642-6000, 718-642-6053/6054
(Konte: Kings)

212-229-3000
(Konte: New York)

718-430-0700
(Konte: Bronx)

718-983-5200
(Konte: Richmond)

Rejyon 5

631-434-6100
(Konte yo: Nassau, Suffolk)

Biwo Rejyonal pou Moun ki Gen
Andikap Devlòpmantal (DDRO)

Ajans Volontè
Kowòdinasyon ak Sipèvizyon

- Western New York ak Finger Lakes

- Central New York, Broome ak Sunmount

- Capital District, Taconic ak Hudson Valley

- Metro, Brooklyn, Staten Island ak Bernard Fineson

- Long Island



www.opwdd.ny.gov

(866) 946-9733
TTY: (866) 933-4889

Pou jwenn plis enfòmasyon, tanpri ale sou sitwèb OPWDD:

Yon piblikasyon Biwo Kominikasyon OPWDD Eta New York
44 Holland Ave., Albany, NY 12229


